2004KO MARTXOAREN 22KO GOBERNU BILKURA

=========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================

Nafarroako etxebizitzek bete beharreko gutxieneko bizigarritasun baldintzak arautu dira

_________________________________________________________________


Nafarroako Gobernuak foru dekretu bat onetsi du gaurko bilkuran etxebizitzek bete beharreko gutxieneko bizigarritasun balditzak arautzen dituena Foru Erkidegoan. Aipatu Dekreturen bidez arlo onetan dauden arauak bateratu nahi dira, etxebizitza sustapen guztiari eta etxebizitzen birgaitze jarduerei eskatu behar zaizkien kalitate irizpide gutxienezkoak ezarriz.


Gaur onetsi eta 2005ko martxoaren lehenean indarra hartuko duen Foru Dekretuak dioenez, herritarrek etxebizitza duina disfrutatzeko eskubidetik dator etxebizitzen gutxienezko bizigarritasun baldintzak eskatzea. Eskubide horrek ez du kontuan izaten edukitza mota edo etxebizitza eskuratzeko modua. Bizigarritasun baldintza gutxienezkoak egiaztatzen dituen ageria bizigarritasun-zedula da.


Horrela, bada, Nafarroan kokatzen diren etxebizitza guztiek, pertsonen ohiko bizitokitzat hartuak izateko, bizigarritasun-zedula eduki beharko dute indarrean eta Ingurumen, Lurraldearen Antolamendu eta Etxebizitza Departamentuak emana.


Bizigarritasun-zedulak gutxienez ondoko datu hauek izanen ditu: zedula mota eta haren zenbakia; etxebizitzaren kokapena (kale, atari, solairu, esku eta katastroko identifikazioa); etxebizitza osatzen duten gelak eta beren azalera erabilgarria; etxebizitzaren azalera osoa eta sabaien altuera; etxebizitzaren eta/edo eraikinaren antzinatasuna; eta zedularen kontzesio eta iraungitze data.


Ingurumen, Lurraldearen Antolamendu eta Etxebizitza Departamentuko zerbitzu teknikoek ofizioz nahiz alde batek eskatuta bizigarritasun gutxienezko baldintzen betetzea ikuskatzen ahalko  dute noiznahi eta egokitzat jotzen duten guztietan.


Gaur goizean onetsiriko foru dekretuak indarra hartzen duenean, baliogabetuak geratuko dira ekainaren 17ko 184/1998 Foru Dekretua, bizigarritasun baldintzei buruzkoa, eta irailaren 25ko 550/1992 eta maiatzaren 19ko 282/1993 Foru Aginduak, babes ofizialeko eta prezio mugatuko etxebizitzen ordenantzak arautzen dituztenak.

EKONOMIA ETA OGASUN DEPARTAMENTUA

=====================================

Nafarroako Autopistako bidesariak eta deskontu berariazkoak eguneratu dira

_________________________________________________________________



Gaur hartutako erabaki baten bidez, Gobernuak Nafarroako Autopistaren oinarrizko tarifak berrikusi ditu eta 2003ko martxoaren 24an hark hartutako erabakian onetsi ziren bidesariak eta deskontu berariazkoak eguneratu ditu.


Erabaki honek indarra hartzen duen egunetik aurrera Autopistas de Navarra, S.A.k (AUDENASA) kudeatzen dituen Nafarroako autobideko ondoko tarteetan aplikatu beharreko oinarrizko tarifak honako hauek izanen dira, kategoria eta tarteen arabera, 2004ko martxoaren 31tik 2005ko martxoaren 30era bitartean:

-Iparra Tartea (Iruña-Irurtzun): tarifa kilometroko 0,076805 euro izanen da ibilgailu arinendako; 0,099296 euro/km lehen mailako ibilgailu astunendako; eta  0,135404 euro/km bigarren mailako ibilgailu astunendako. 

-Hegoa Tartea (Tutera-Iruña): tarifa kilometroko 0,69765 euro izanen da ibilgailu arinendako; 0,099296 euro/km lehen mailako ibilgailu astunendako; eta  0,135404 euro/km bigarren mailako ibilgailu astunendako.

Nafarroako Gobernuaren 1997ko abenduaren 15eko Erabakian ezarritako kalkulu sistema aplikatuz, honako bidesari hauek ateratzen dira, kategoria, mota eta geltokien arabera (BEZa barne): 

· Ibilgailu arinak (I. mota): 4,5 euro Martzillan (enbor), 2,10 euro Martzillan (lotune), 2,75 euro Tiebasen eta 1,60 euro Saratsan.

· Ibilgailu astunak 1 (II. mota): 5,90 euro Martzillan (enbor), 2,95 euro Martzillan (lotune), 3,95 euro Tiebasen eta 2,10 euro Saratsan

· Ibilgailu astunak 2 (III. mota): 8,05 euro Martzillan (enbor), 4,05 euro Martzillan (lotune), 5,35 euro Tiebasen eta 2,85 euro Saratsan.

Tiebasko bidesaria kalkulatzeko, oinarrizko tarifak aplikatu zaizkie Tafalla-Iruña tarteko kilometroei (37,294 km.) eta Tafalla-Iparra/Tafalla-Hegoa tartekoak kendu (3,194 km.), Nafarroako Gobernuaren 1991ko maiatzaren 30eko Erabakiaren arabera; hau da, 34,100 km-ri. 

1997ko abenduaren 15eko, 2000ko otsailaren 28ko eta 2001ko martxoaren 19ko Nafarroako Gobernuaren Erabakietan ezarritakoa aplikatuz, eguneratu egiten dira, baita ere, onetsitako deskontu bereziak aplikatzetik ateratzen diren bidesariak. Beraz, deskontu hauekin honela geldituko dira tarifak: Tudela-Martzilla, 2,25 euro ibilgailu arinendako, eta bidai bakoitzean itzulera dohain   bada bidesari baliokidea 1,125 eurokoa izanen da; Martzilla-Tafalla tartean, deskontu hauekin ibilgailu arinek 1,15 euro ordainduko dute (erdia itzulera dohain bada); Tafalla-Iruña tartean, ordea, 1,50 euro ordainduko dute eta Iruña-Irurtzun tartean, 0,90 euro.

Prezioen azpian dauden deskontu berariazkoak aplikatuko zaizkie bidesaria A-15 txartelarekin ordaintzen duten ibilgailu arinen erabiltzaileei. Itzulerako bidaia 72 ordu baino lehen egiten badute, itzulerako bidaia hori dohainik izanen dute. 

Bi kategorietako ibilgailu astunendako, deskontu berariazkoak dituen bidai bakoitzaren bidesari berriak hauexek izanen dira: 2,05 euro Tutera-Tafalla tartean, 105 euro Martzilla-Tafalla tartean, 0,70 euro Tafalla-Iruña tartean eta 0,70 euro Iruña-Irurtzun tartean.

Ibilgailu astunendako deskontuak aplikatuz ateratzen diren bidesari berriak aplikatzeko, ez da beharrezkoa izanen A-15 txartela erabiltzea. A-15 autobidean barna dabiltzan ibilgailu astunen ohiko erabiltzaileentzat kontzesio kontratuan ezarritako deskontu orokorren politika berak segituko du, Nafarroako Gobernuaren 1997ko abenduaren 15eko Erabakian zehazten den moduan. 

LEHENDAKARITZA, JUSTIZIA ETA BARNE DEPARTAMENTUA

==================================================

59 lanpostu sortu dira, horietarik 45 funtzionario-araubidekoak eta 15 lan-araubidekoak

_________________________________________________________________


Gobernuak foru dekretu bat onetsi du 29 lanpostu sortzen dituena (45 funtzionario-araubidekoak eta 14 lan-araubidekoa) amortizatutako plaza hutsei dagokien diru-dotazioaren kargura.


Plaza huts horiek ia departamentu guztien artean banatzen dira eta lanpostuak A, B, C, D eta E mailakoak dira.

HERRILAN, GARRAIO ETA KOMUNIKAZIO DEPARTAMENTUA

==================================================

Gutxienezko zerbitzuak ezarri dira Iruñerriko bidaiarien hiri-garraio erregularrean "La Montañesa-ko" lan batzordeak deituriko grebaren aurrean 

_________________________________________________________________


Nafarroako Gobernuak foru dekretu bat onetsi du Iruñerriko bidaiarien hiri garraio erregularraren funtsezko zerbitzuen funtzionamendua bermatzen duena "Auibuses La Montañesa, S.L.L." enpresako lan batzordeak deitutako greba dela-eta. Zehatz-mehatz, greba martxoaren 25, 26, 29, 30 eta 31an eta apirilaren, 1, 2 , 5, 6 eta 7an dago konbokatua, eguerdiko 12.00etatik arratsaldeko 16.00etara bitartean.


Grebak errespetatu beharko du lan egunetako zerbitzuen %57ko gutxienezko zerbitzuak mantentzea. Halaber jardunean egon beharko du aipatu zerbitzuak bermatzeko behar den plantillak,  gerba eskubidea ezertan kaltetu gabe.

TOKI ADMINISTRAZIO DEPARTAMENTUA

==================================

Gobernuak izendatu du Murillo el Cuende eta Traibuenasko kontzejuetako Batzorde Kudeatzailea

_________________________________________________________________


Gobernuak onetsi du gaurko bilkuran Batzorde Kudeatzailea izendatzea Murillo el Cuende eta Traibuenasko Kontzejuetan. Horrela bada, Murillo el Cuendeko Kontzejuan, honako hauek osatuko dute Batzorde Kudeatzailea: Mónica Gutiérrez López, José Ramón Amadoz Sola, Juan José Mendía Terraz, Pedro Miguel Ongay Andía eta Arcángel Vicente Azpiroz Garde.


Traibuenasen, berriz, hauexek dira Batzodeko kideak: Resurección labiano Gabari, María Teresa Labiano Gabari, Fermín Labiano Gabari, Beatriz Erdozain Bravo eta Fernando Goyeneche Sesma.

GIZARTE ONGIZATE, KIROL ETA GAZTERI DEPARTAMENTUA

==================================================

Loren Albéniz Ascorbe, Familiako zuzendari nagusi izendatua

_________________________________________________________________


Gaur onetsitako foru dekretu baten bidez, Nafarroako Gobernuak Loren Albéniz Ascorbe izendatu du Familiako zuzendari nagusi, Carmen Aguilera Salcedok kargua utzi eta gero.


Loren Albéniz Ascorbe Tafallan jaio zen 1948ko apirilaren 25ean.


Nafarroako Unibertsitatearen bidez Geografia eta Historian Lizentziatua da eta Nafarroako Unibertsitate Publikoko Zuzendaritza eta Kudeaketa Publikoaren Masterra egina dauka.


1996tik eta 2003ra bitartean Gizarte Ongizate, Kirol eta Gazteri Departamentuaren menpe dagoen Nafarroako Emakumearen Institutuko zuzendari-kudeatzailea izan zen. Harrez geroztik, Nafarroako Gizarte Ongizatearen Institutuaren menpe dagoen Adimen-urritu Larrien San José Zentroko zuzendaria izan da.


Lehenago Tafallako Udaleko zinegotzia izan zen (1987-1995).

IZENDAPENAK

============

Ekonomia eta Ogasun Departamentua

· Asunción Rey Escalera, Antolakuntza Zerbitzuko Auditoria eta Segurtasun Ataleko burua, Informazioaren Gizarterako Zuzendaritza Nagusian.

